
Uunga siunnersuut: Imaanut inatsisip allannguutai pillugit inatsisit kunngik-
kormiunit peqqussuteqartoqarneratigut Kalaallit Nunaannut atuuttus-
sanngortitsinissaat pillugit Namminersorlutik Oqartussat oqaaseqaateqarnis-
saannik Inatsisartut aalajangiiffigisassaat

(Kommuninut, Nunaqgarfinnut, Isorliunerusunut, Attaveqaqgatigiinnermut Ineqarner-
mullu Naalakkersuisoq)

Sineriassuaqarpugut nunarsuarmi nunat immamik isorartunerpaanik sineriallit ilaan-
nik. Sineriassuarlu kaperlattartumiittoq issittorsuusartoriu inunnik usinillu assartui-
nermi, aalisarnermi, piniarnermi, takornariagarnermi, allanilu imaatigut angallannerni
isumannaassusermik annertuumik pisariagartitsiviujuaannartussaavoq.

Tamannalu tunngavingalugu inatsisitigut piumasaqaataasunik aammalu inunnut il-
lersuutaasinnaasunik sukumiisumillu suliarinegarsimasunik nunamullu maanga
naleqqutunik suliagartuartariagartugut Inuit Atagatigiinniik ilisimalluinnarparput.
Imartarujussuup nunatsinnik ungusisimasup oqgartussaaqgataaffiginera kisermaallugu
suliarissagutsigu ullumikkut pisinnaasatinnit annertunerujussuusoq tamatta
ilisimavarput, taamaatumik nunat ganitarisat peqatigilluinnarlugit sulineq inger-
lannegartariaqgallarpoq.

Ullumikkullu periarfissaq atorluangassarput gallunaat pegatingalugit inatsisitigut suli-
amik ingerlatsinermiippoqg, tamannalu maanna isumerfissanik arlalinnik malitsilerlugu
sagqummiunnegartoq imatut Inuit Ataqatigiinniik oqaaseqarfigissavarput.

Imaani inatsissatut atuutilernissaanut inassutigineqartut Kalaallit Nunaaata imartaa-
nut inatsisinik naleqquttunik, nutaaliaanerusunik, minnerunngitsumillu naapertuunne-
rusunik peqalertitsisinnaasunik imaqgartut naalakkersuisut akissutegarnerminni eqqaa-
vaat.

Umiarsuarnik nalunaarsuisarneq pitsaanerusoq atuutsinnegalernissaanut tunngatillugu
maana paasisaqarfiginerorusullu apeqqutissaqgarpugut. Naalakkersuisut akissutaanni
allaggasoq (Issuaaneq) “kiisalu nunanit allaniit danskit nalunaarsuiffiannut nuus-
sisarneq eqaannerulersinneqassalluni”. Qanoq isumagartinneqgarpa imaasanngila “Nu-
nanit allanniit danskit kalaallillu nalunaarsuiffiannut nuussisarneq eqaannerulissalluni”.
Paaserusunnarpoq “danskit” kisimi allassimassappat ganoqg uatsinnut sunniuteqassa-
nersoq kingunegassasoriuunniit.

Taamatut oqaaseqgarluta aappassaanereqarnissaa sioqqullugu ataatsimiititaliamut
susassagartumut innersuupparput tassani nunatsinnut namminersortumut namminer-
sulivikkusuttumullu naleqquutumik siunnersuut imaqgarnera qulakkeerniaqqullugu.
Soorunami sammineqartunut ogartussaaqataanerput ataatsimiititaliami qularnaar-
neqgarpat akuersinissaq qularutiginegassanngilaq.



